
भूमिका
हाम्रै चर्च नै किन?

संसारमा इसाई सम्प्रदायहरूको शंख्याको बारेमा जान्ने मानिसहरूको बिचमा मतभेद त छ नै। तर एउटा कुरामा कसैको मतभेद छैन। त्यो हो आजको विश्वमा धेरै धेरै सुधारवादी इसाई सम्प्रदायहरू छन्। अर्थात् प्रोटेस्टेन्ट डिनोमिनेशनहरूको शंख्या सयौँ वा हजारौँ छन्।

यस परिप्रेक्ष्यमा सेभेन्थ÷डे एडभेन्टिस्ट चर्चको अस्तित्व किन भनेर प्रश्न खडा हुन्छ। यसको उद्देष्य वा लक्ष्य के हो त?
     त्यको जवाफ अत्यन्त सरल छ: युगौँ युगसम्म निरन्तरता पाएको ×वर्तमान सत्य"लाई प्रचारप्रसार गर्न परमेश्वरले यस चर्चलाई उठाउनुभएको थियो। यस जगतको निम्ति समयसापेक्षिक वर्तमान सत्य भनेको प्रकाश १४:६÷१२मा उल्लेखित तिन स्वर्गदूतहरूका विषेश सन्देशहरू हुन्।

निसन्देह: हाम्रा वरिपरि अनगिन्तियौँ चर्चहरू छन्। सुसमाचार प्रचारप्रसार र गवाहीको कार्यक्रममा तिनीहरू अत्यन्त प्रभावकारी छन्। (ती चर्चका विश्वासी तथा अगूवाहरूको जोश सराहनीय छ)। तर प्रकाश १४ अध्यायमा दिइएको तिन स्वर्गदूतहरूका विशेष सन्देशको प्रचारप्रसार गर्ने चर्च यस संसारमा केवल एउटामात्रै छ। त्यो चर्च सेभेन्थ÷डे एडभेन्टिस्ट हो। ती स्वर्गदूतहरूका विशेष सन्देशहरूले उद्देष्यप्रेरित भएकोले नै हामी यहाँ छौँ।
    हामी सेभेन्थ÷डे एडभेन्टिस्टहरूका कार्यक्रमहरू धेरै होलान्। हाम्रो उल्लेखनीय काम भनेको जतिसक्यो धेरैलाई परमेश्वरको राज्यमा ल्याउन हाम्रो अथक प्रयास जारी राख्‍नु हो। यो प्रयासलाई हामीले विभिन्न नाउँ दिन सक्दछौँ, जस्तै: ×सुसमाचार फैलाउनु", ×संसारमा द्रुतगतिले परमेश्वरको राज्यको बारेमा प्रचारप्रसार गरि मानिसहरूको मन उहाँतिर फर्काउनु" वा युगौँ युगसम्म रहिरहेको ×वर्तमान सत्य"लाई जनसमक्ष ल्याउनु। तर हाम्रो मूल लक्ष्य येशूको कहानी मानिसहरूलाई सुनाएर तिनीहरूको मन उहाँतिर फर्काउनु हो। जसले गर्दा उहाँलाई हृदयदेखि तिनीहरूले ग्रहण गरून् र उहाँका भक्त होउन्।

हाम्रा स्थानिय चर्चहरू बिभिन्न क्रियाकलापमा व्यस्त होला। तर ती क्रियाकलापको मूल उद्देष्य भनेकै संसारमा धलमलिएर बसेका मानिसहरूलाई ×अनन्तको सुसमाचार सुनाउनु" हुनुपर्दछ (प्रकाश १४:६)। त्यस सुसमाचार प्रचार गर्ने क्रममा चर्चसँग अनेकौँ आधुनिक साधन होला, तर परमेश्वरबाट प्रेरित भएका करौँडौ स्वयंसेवक जनहरूको व्यक्तिगत जीवनबाट उहाँको बारेमा प्रचारप्रसार नै उल्लेखनीय मान्नुपर्दछ। जसरी ख्रीष्टले क्रुसमा हाम्रा पापहरूलाई स्विकार गरेर हामीलाई प्रेम गर्नुभयो, त्यहि प्रेमले प्रेरित भएर आत्मपरिवर्तन भएका उहाँका जनहरूले अंध्यारोमा हराइरहेका मानिसहरूलाई प्रेम गर्दछन्।
    परमेश्वरको प्रेमको बारेमा  प्रचारप्रसार गर्नु र गवाही दिनु प्रत्येक येशूभक्तको व्यक्तिगत कर्तव्य हो। तर सेभन्थ÷डे एडभेन्टिस्ट चर्चका विश्वासीहरूको सामुहिक उत्तरदायित्वलाई पनि पन्छाउनुहुँदैन। प्रचारप्रसार गर्ने चर्चका लक्ष्यहरूलाई पूरा गर्ने जिम्मेवारी प्रत्येक विश्वासीहरूको हुनुपर्दछ। त्यस कार्यमा एकमत भएर विश्वासीहरूले काम गरे धेरै मानिसहरू ख्रीष्टमा आउनसक्दछन्। यो बिषयलाई आत्मसात् गर्नु अत्यन्त जरूरी छ। यदि स्थानिय चर्चमा एकमत भएर सुसमाचार प्रचारप्रसार गरिएन भने चर्चको लक्ष्य पूरा हुनसक्दैन।
    बाहिर जनसमक्ष प्रचारप्रसार गर्ने क्रममा परमेश्वरले दिनुहुने आत्मिक बरदानलाई बुझ्नु पनि अति आवश्यक मान्नुपर्दछ। प्रत्येक विश्वासीहरूको कुनै न कुनै दक्षता हुन्छ। ती दक्षतालाई पत्ता लगाउनु प्रत्येक विश्वासीको कर्तव्य हो। अनि त्यसको बिकासको निम्ति एक आपसले एक आर्कालाई प्रोत्साहन गर्नुपर्दछ। दक्षता वा परमेश्वरले दिनुभएको बरदानलाई उपयोग गर्न पनि अबसर प्रदान गर्नुपर्दछ। हरेक विश्वासीले त्यस कुरालाई ध्यान दिनु जरूरी छ। चर्चको मौलिक शिक्षाको १६रौँ बुँदामा भनिएको छ, ×प्रत्येक बिश्वासीहरूलाई परमेश्वरले आत्मिक बरदान दिनुभएकोछ। त्यो परमेश्वरको कामलाई पूरा गर्नको निम्ति हो।"
   सुसमाचारको बारेमा आत्मसात् गर्दा र ख्रीष्ट येशूसँग व्यक्तिगत सम्वन्ध राख्दा विश्वासीहरूमा उचित जोश आउनुसक्दछ। अनि पापमा फसेकाहरूलाई उद्धार गर्न मन हुनसक्दछ। तर प्रचारप्रसार र गवाही दिने कार्यक्रम प्रेमले अभिप्रेरित हुनुपर्दछ। यदि कसैले डरले वा आफ्नो दोषलाई लुकाउन अरूलाई प्रचार गर्दा आफू राम्रो हुँ भनेर देखाउने अभिप्रायले प्रचार गर्छ भने त्यो प्रचारको औचित्य हुँदैन।
  अरू अध्ययन पुस्तिकहरू जस्तै यस अध्ययन पुस्तक पनि यदि विश्वासीहरूले अध्ययन गरे भने बाइबलको ज्ञानमा तिनीहरूलाई परिपक्व बनाउन यसले सहयोग गर्नेछ। यो मनाशिव कुरा त हो नै। तर आत्मज्ञानमात्र पाएर हुँदैन। अत्यन्त गजबको आत्मज्ञान हासिल गर्नुमात्र हाम्रो धर्म होइन। तर हामीले पाएका परमेश्वरका ज्ञानलाई असल र उचित काममा प्रयोग गर्नु नै हाम्रो जीवनको मूल लक्ष्य हुनुपर्दछ। हाम्रो सबभन्दा सर्वोच्च असल वा परोपकारिय काम भनेकै अनन्त जीवनबाट हराइएकाहरूलाई अनन्त जीवनको अवसर दिनु हो।
   त्यहि लक्ष्य बोक्न सेभन्थ÷डे एडभन्टिस्ट चर्चको स्थापना भएको हो। त्यो भन्दा चर्को तथा असल लक्ष्य यस चर्चको अरू के होला?
   यस अध्ययन पुस्तकको मूल लेखक पास्टर जो ए॰ वेब हुनुहुन्छ। उहाँ अस्ट्रेलियाको नामबर र यादिना चर्चका अगुवा पास्टर हुनुहुन्छ। ती चर्चहरू अस्ट्रेलियाको साउथ क्विनसलाण्ड कन्फरेन्समा पर्दछ।
प्रभुमा जबर हुन बाइबल पढ्न अनिवार्य भएकोले, येशुभक्तले त्यसमा वचनबद्धता जनाउन हरेक दिन पढेको छु भनेर टिक (( ( चिन्ह लगाउनु होला।

